
«Գերմանական Միջազգային համագործակցության ընկերություն (ԳՄՀԸ/GIZ) ՍՊԸ-ի և Վերականգնման վարկերի բանկի (ՎՎԲ/KfW) տեղային գրասենյակներ հիմնելու վերաբերյալ» համաձայնագրի նախագծի վերաբերյալ                                           ՀՀ շահագրգիռ մարմինների առարկությունների և առաջարկությունների
	1. ՀՀ ֆինանսների նախարարություն
	26.12.2022թ․

	
	N 01/5-2/22736-2022

	 «Գերմանական միջազգային համագործակցության ընկերություն (ԳՄՀԸ/GIZ) ՍՊԸ-ի և Վերականգնման վարկերի բանկի (ՎՎԲ/KfW) տեղային գրասենյակներ հիմնելու վերաբերյալ» համաձայնագրի նախագծի (այսուհետ՝ Նախագիծ) լրամշակված տարբերակի վերաբերյալ հայտնում ենք, որ առարկություններ չունենք։
Միաժամանակ նշենք, որ Նախագծով նախատեսված հարկային արտոնությունները մասնավորապես՝ շահութահարկի և շրջանառության հարկերի մասով ունեն ավելի լայն շրջանակ, քան «Հայաստանի Հանրապետության կառավարության և Գերմանիայի Դաշնային Հանրապետության կառավարության միջև տեխնիկական համագործակցության մասին» համաձայնագրով այսուհետ՝ Տեխնիկական համագործակցության համաձայնագիր նախատեսված հարկային արտոնությունները՝ չնայած այն հանգամանքին, որ Համաձայնագիրը կնքվում է այդ թվում նաև Տեխնիկական համագործակցության համաձայնագրի նպատակների իրականացման համար:
Մյուս կողմից, սակայն, Տեխնիկական համագործակցության համաձայնագրի կիրառությունն ապահովելու նպատակով Հայաստանի Հանրապետությունում 2004 թվականից կիրառվում է «Մի շարք միջազգային պայմանագրերով նախատեսված հարկային, մաքսային և պարտադիր այլ 

վճարների գծով արտոնությունների կիրառման կարգը հաստատելու մասին» ՀՀ կառավարության թիվ 256-Ն որոշումը, որով արդեն իսկ նախատեսված են Նախագծով սահմանվող արտոնությունները՝ այդ թվում նաև շահութահարկի և շրջանառության հարկերի մասով:
Հաշվի առնելով վերոգրյալը՝ հայտնում ենք, որ Նախագիծը եկամուտների նվազեցում նախատեսող դրույթներ չի պարունակում:
	Ընդունվել է

	Միաժամանակ, Նախագծի 7-րդ կետով սահմանված դրույթները Հայաստանի Հանրապետության համար կարող են հանգեցնել ՀՀ պետական բյուջեից ծախսերի կատարման անհրաժեշտության։
	Ընդունվել է

	2.  ՀՀ արդարադատության նախարարություն
	11.01.2023թ․

	
	N /14.2/1084-2023

	Նախագծում առկա են տարաբնույթ մեկնաբանությունների տեղիք տվող ձևակերպումներ, որոնք կարգավորված չեն ներպետական օրենսդրությամբ: Այսպես, Նախագծի 7-րդ կետի «ա» ենթակետը նախատեսում է ՀՀ պետական մարմինների երաշխավորությունը՝ «պատշաճ հոգածությամբ աահովելու» ՄՀԸ-GIZ և ՎՎԲ-KfW գրասենյակների անվտանգությունն ու պաշտպանությունը: Համանման դրույթ է պարունակում նաև նույն կետի «է» ենթակետը, որտեղ գործուղված մասնագետների և նրանց հետ նույն հարկի տակ բնակվող ընտանիքի անդամներին (հավանաբար՝ համատեղ բնակվող) «անվճար և անգրավ հիմունքներով տրամադրվում է անհրաժեշտ վիզա, աշխատանքի և կացության թույլտվություն», այս իրավունքը տարածելով նաև «գրանցված և ոչ գրանցված զուգընկերների և երեխաների վրա»: Նկատի ունենալով, որ ՀՀ օրենսդրությամբ նշված անձանց շրջանակը նախատեսված չէ, ուստի Նախագծով Հայաստանի Հանրապետության կողմից 


տրամադրվող երաշխիքների կատարումը խնդրահարույց է օրենսդրությամբ կարգավորված չլինելու տեսանկյունից:
	Չի ընդունվել
Նախագծում եզրույթը կիրառվում է Հայաստանում նշված գրասենյակ ների բնականոն գործունեությունը դյուրացնելու և վերջիններիս հետ                   ՀՀ գործակցությունը պատշաճ մակարդակով ապահովելու համար։ Հարկ է նկատի ունենալ, որ նմանա տիպ դրույթ առկա է  «Հայաստանի Հանրապետության կառավարութ յան և Ֆրանսիայի Հանրապետութ 

յան կառավարության միջև Հայաս տանում Զարգացման ֆրանսիական գործակալության (ԶֆԳ) և Տնտեսական համագործակցության խթանման և մասնակցության ընկերության (Պրոպարկո) հիմնադրման և գործունեության մասին»  Համաձայնագրում։
Վերոնշյալ Համաձայնագրով արտագնա աշխատակիցներին և նրանց ընտանիքների անդամ ներին, որպես արտոնություն, կարող է տրամադրվել ՀՀ տարածք մուտք գործելու թույլտվություն, մուտքի բազմակի վիզա և ՀՀ տարածքում կացության թույլտվություն։ 





Նախագծում հիշատակված «ոչ գրանցված զուգընկերների և երեխաների» հանդեպ երաշ խիքների կատարումը հնարավոր չէ ամբողջությամբ բացառել, քանի որ Հայաստանի օրենսդրությամբ այդ հարցը հստակ կարգավորված չէ և այդ եզրույթի՝ օրենսդրությամբ բացակայությունն ինքնին խոչընդոտ չի կարող հանդիսանալ։  

	Նախագծում թեև առկա չեն օրենքի փոփոխություն կամ նոր օրենքի ընդունում ուղղակիորեն նախատեսող նորմեր, սակայն այն պարունակում է Հայաստանի Հանրապետության օրենքին հակասող նորմեր:
Մասնավորապես՝ Նախագծի 7-րդ կետով նախատեսվում են հարկային և ֆինանսական արտոնություններ, ինչը, սակայն, հակասում է ՀՀ հարկային օրենսգրքի   19-րդ հոդվածի 3-րդ մասին, որի համաձայն՝ հարկային արտոնությունները սահմանվում են բացառապես Օրենսգրքով կամ Հայաստանի Հանրապետության օրենքներով, և 21-րդ հոդվածի 1-ին մասի 2-րդ կետին, որի համաձայն՝ Օրենսգրքի կիրառության իմաստով՝ կազմակերպություններ են համարվում օտարերկրյա պետությունում գրանցված կազմակերպությունները: 
Նախագծի վերոնշյալ դրույթը հակասում է նաև «Պետական տուրքի մասին» օրենքի                             

3-րդ հոդվածին, որի համաձայն՝ Հայաստանի Հանրապետությունում պետական տուրք վճարողներ են համարվում սույն օրենքի 7-րդ հոդվածով նախատեսված ծառայություններից կամ գործողություններից օգտվող ֆիզիկական և իրավաբանական անձինք:
Բացի այդ՝ «Տեղական տուրքերի և վճարների մասին» օրենքի 6-րդ հոդվածի 1-ին մասի 1-ին կետի համաձայն՝ տեղական տուրք և (կամ) վճար վճարողները պարտավոր են սահմանված ժամկետում և կարգով լրիվ վճարել սույն օրենքով սահմանված տեղական տուրքերը և կամ վճարները: Վերը նշված օրենքը չի պարունակում դրույթներ օտարերկրյա կազմակերպություններին տեղական տուրքերից և վճարներից ազատելու վերաբերյալ:

	Չի ընդունվել
Նույնաբովանդակ կարգավորում արդեն իսկ առկա է «Հայաստանի Հանրապետության կառավարութ յան և Ֆրանսիայի Հանրապե տության կառավարության միջև Հայաստանում Զարգացման ֆրանսիական գործակալության (ԶֆԳ) և Տնտեսական համագործակ ցության խթանման և մասնակցութ

[bookmark: _GoBack] յան ընկերության (Պրոպարկո) հիմնադրման և գործունեության մասին»  Համաձայնագրում։ Մասնավորապես, Համաձայնագրի 8-րդ հոդվածի 4-րդ կետի համաձայն՝ «Հայաստանի Հանրապետությունն արտագնա աշխատակիցներին իր տարածքում տրամադրում է հարկերից, ներմուծման և այլ տուրքերից ազատում, արտոնություններ և առավելություններ»։ 

	Միաժամանակ հայտնում ենք, որ Նախագիծը ներկայիս խմբագրությամբ ենթակա է վավերացման ՀՀ Ազգային ժողովի կողմից՝ համաձայն ՀՀ Սահմանադրության 116-րդ հոդվածի 1-ին մասի 5-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 5-րդ կետերի դրույթներով, իսկ ֆինանսական կամ գույքային պարտավորություններ նախատեսելու դեպքում՝ նաև ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերի դրույթներով:
	Ընդունվել է

	3.  ՀՀ տարածքային կառավարման և ենթակառուցվածքների նախարարություն
	23.12.2022թ․

	
	N ՎՏ/14.2/34744-2022

	ՀՀ տարածքային կառավարման և ենթակառուցվածքների նախարարությունը ԳԴՀ կառավարության անունից ներկայացված «Գերմանական Միջազգային համագործակցության ընկերություն (ԳՄՀԸ/GIZ) ՍՊԸ-ի և Վերականգնման վարկերի բանկի (ՎՎԲ/KfW) տեղային գրասենյակներ հիմնելու վերաբերյալ» համաձայնագրի նախագծի վերաբերյալ  առարկություններ և առաջարկություններ չունի։
	Ընդունվել է

	
4. ՀՀ արտաքին գործերի նախարարություն
	
15.12.2022թ․

	
	N    1111/57790-22

	Գերմանիայի միջազգային համագործակցության ընկերության (GIZ) և Վերականգնման վարկերի բանկի (KfW) տեղային գրասենյակների հիմնման վերաբերյալ համաձայնագիրը համապատասխանում է Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին։ ՀՀ վարած արտաքին քաղաքականության տեսանկյունից՝ ՀՀ արտաքին գործերի նախարարությունը նպատակահարմար է գտնում  համաձայնագրի կնքումը։
	Ընդունվել է



